
1.Uvod 
1.1. Porijeklo duhana i njegov negativan uticaj na mlade 
Biljku duhana is Sjeverne Amerike donio je sa svojim mornarima istraživač Kristofor Kolumbo, krajem 15. 
stoljeća.Od tada se nezaustavljivo širila po Evropi I drugim kontinentima.Mogućnost oboljenja od raka u 
izravnoj je vezi sa brojem ispušenih cigareta.Duhanski dim jednako je štetan i za nepušače koji borave u 
istim prostorijama sa pušačima.Troškovi liječenja pušača mnogo su veći od financijske dobiti koju država 
ostvaruje prodajom duhana i njegovih prerađevina. 
U razvijenim zemljama odvikavanju od pušenja pridonosi društveno okruženje koje na pušenje gleda kao 
na nešto sramotno.U našoj sredini pušenje je nažalost prihvaćeno kao norma ponašanja, a naročito kod 
mladih osoba. 
Pušenje kao rizično ponašanje je u sukobu sa vrijednostima ljuskog života i zdravlja. 
Može imati teške posljedice na duševnoj i vjerskoj razini osobe.Ugrožavanje drugih ljudi pušenjem nosi u 
sebi moralnu odgovornost svakog pušača. 
Nerijetko, mladi ljudi koji ne bi željeli pušiti, ne znaju kako da odbiju pušenje, a da pri tome ne budu od 
grupe omalovažavani, ili čak odbačeni. Ako kod mladog čovjeka nije izgrađena čvrsta ličnost i nema 
oslonaca u porodici koja mu daje osjećaj samopouzdanja i stabilnosti, on vrlo lahko podliježe uticajima 
neformalnih grupa, koje mu u podsvijesti nadoknađuju ono što mu nedostaje u porodici. 
Već je spomenuto da su roditelji jako važni u životu mladih kao njihovi odgajatelji ili barem iskusni ljudi 
upoznati s kušnjama koje nam pruža današnje društvo. Mnogi roditelji, zbog poslova koji iziskuju 
odsutnost od kuće ili 
obitelji ne znaju sto se događa s njihovim adolescentom, nemaju vise vremena niti za razgovore, nego 
"dragome i poslušnome djetetu" daju džeparac ili bilo kakav oblik novčane nadoknade, sto će 
ono bezkontrolirano uložiti u različita štetna sredstva najčešće ne znajući dovoljno njihovo štetno 
dejstvo.Poslije toga se i sam roditelj pita u čemu je pogriješio da mu se dijete propušilo ili toga zapitkivanja 
niti nema jer roditelj nije upoznat sa životom i događanjima svoga potomka. 

